
Direttur Generali tas-Sigurta Socjali

(l-appellat)
lI-Qorti,
Preliminari
1. Dan huwa appell tar-rikorrenti Marcon Formosa (minn issa ’l quddiem

“I-appellanta”), mid-decizjoni moghtija mill-Arbitru skont I-Att dwar is-Sigurta

So¢jali (minn issa 'l quddiem “I-Arbitru”), fit-8 ta’ Lulju, 2019, (minn issa 'l

guddiem “id-decizjoni appellata”), li permezz taghha I-Arbitru ddecieda illi I-
appellanta ma kienx ghad ghandha dritt li tibbenefika mill-Ghajnuna Socjali i
kienet tinghata lilha sal-14 ta’ Dicembru, 2018, peress li lid-Dipartiment tas-
Sigurta Socjali ma jirrizultalux li l-appellanta gieghda tifforma familja ghal
rasha u/jew gieghda tabita fl-indirizz moghti minnha. L-Arbitru wasal ghal din
id-decizjoni wara li kkonsidra li I-uni¢i provi li ngabu quddiemu kienu dawk ta’
rapprezentant tad-Dipartiment tas-Sigurta Socjali u tal-appellanta, u wara li
gies li x-xhieda tar-rapprezentant tad-Dipartiment kienet aktar kredibbli minn

dik moghtija mill-appellanta dwar il-fatti tal-kaz.

Fatti

2. Ir-rikorrenti ressget appell quddiem |-Arbitru skont |-Att dwar is-Sigurta
Socjali wara li giet infurmata, permezz ta’ ittra mibghuta lilha fis-27 ta’
Novembru, 2018 mid-Dipartiment tas-Sigurta Socjali, li minkejja li hija kienet
benefic¢jarja tal-Ghajnuna Socjali sal-14 ta’ Dicembru, 2018, din |-ghajnuna
kienet sejra titwaqqfilha wara li sar rapport li r-rikorrenti mhux veru li kienet
gieghda tifforma familja ghal rasha u/jew tabita fl-indirizz mgharraf minnha
lill-awtoritajiet. Ir-rikorrenti kienet giet infurmata wkoll li hija kellha dritt

tappella minn din id-decizjoni quddiem I-Arbitru, kif fil-fatt jirrizulta li ghamlet.

Mertu

3. L-Arbitru sema’ x-xhieda, fosthom dik ta’ Joseph Attard, uffi¢jal fid-
Dipartiment tas-Sigurta Socjali, li spjega li hu personalment kien ghamel
spezzjoni fil-fond 19, Triq Sant’Anglu, iz-Zejtun, li r-rikorrenti indikat li kien
gieghed jintuza minnha bhala residenza taghha. Ix-xhud spjega kif waqt din |-
ispezzjoni huwa seta’ jikkonstata li minkejja li r-rikorrenti kienet iddikjarat li
flimkien maghha fil-fond kien hemm jghixu zewg uliedha minuri, waqt I-
ispezzjoni li huwa ghamel, osserva li f'dan il-fond u fil-gwardarobbi ma kien
hemm |-ebda oggetti li jindikaw li f'din id-dar kien hemm jghixu tfal minuri. Fil-
fatt gie rappurtat li f'din id-dar la kien hemm hwejjeg, la kien hemm gugarelli u
lanqgas affarijiet tal-iskola. Mistogsija fejn kienu l-affarijiet tat-tfal taghha, ir-
rikorrenti wiegbet li hafna mill-affarijiet kienu geghdin jinzammu fid-dar tal-
genituri taghha, fejn hija kienet ghadha tghix sa Awwissu 2018, izda xi zmien
gabel hija kellha l-inkwiet ma’ ommbha, |i keccietha mid-dar flimkien mal-ulied
minuri taghha. Kien ghalhekk li r-rikorrenti marret tghix man-nanna paterna
ta’” wahda minn uliedha, Emanuela Schembri, li tigi omm Christopher
Schembri, missier tnejn minn ulieda minuri. Waqt din l-ispezzjoni gie
kkonstatat ukoll li Christopher Schembri ma jghix fl-istess dar ma’ ommu, izda
jghix ma’ missieru findirizz separat fiz-Zejtun. Wagqt din l-ispezzjoni, I-uffi¢jali
tad-Dipartiment tas-Sigurta Socjali kienu spjegaw lir-rikorrenti li huma ma

kinux konvinti li fl-indirizz indikat minnha hemm jghixu r-rikorrenti flimkien

ma’ wliedha minuri, jew li hija qieghda tuza dan l-indirizz ghal skopijiet ta’

residenza permanenti.

Ir-rikorrenti pprezentat kopji ta’ xi ittri legali li ntbaghtu lill-genituri taghha, kif
ukoll kopja ta’ kwerela u garanzija li permezz taghhom il-genituri tar-rikorrenti
ntalbu ma jaghmlu |-ebda tentattiv sabiex jikkomunikaw ma’ binthom jew ma’
wliedha. Quddiem [-Arbitru gew esebiti wkoll kopji ta’ dokumenti li gew
ipprezentati quddiem il-Qorti tal-Familja bhala prova li r-rikorrenti kellha I-

inkwiet mal-genituri taghha u kienet tkecciet mid-dar taghhom.

Id-decizjoni appellata

4. Permezz tad-decizjoni moghtija fit-8 ta’ Lulju, 2019, I-Arbitru cahad I-

appell tar-rikorrenti, wara li ghamel is-segwenti konsiderazzjonijiet:

“llli mir-rapport esebit u anke mix-xhieda moghtija quddiem I-Arbitru, is-Sur Attard
ta stampa cara hafna dwar ir-rizultanzi tieghu f'dan il-kaz, inkluz illi huwa ma kienx
sodisfatt li b’mod holistiku minn dak li nstab fir-residenza no. 19 Trig Sant’Angelo z-
Zejtun kienet qgieghda tghix l-appellanti ma’ uliedha.

kellhom riservi kbar fuq il-veracita ta’ tliet bicciet abbiljamenti li huma gew murija.
Wi I-uniku provi li ngiebu f’dan il-kaz huma x-xhieda ta’ Joseph Attard u I-appellanti.

Ili minghajr tlagliq I-Arbitru jikkontendi illi I-verzjoni moghtija mis-Sur Attard kienet
ferm u ferm aktar kredibbli minn dik tal-appellanti. Fis-sottomissjonijiet taghha, I-
appellanti ssemmi r-rapporti tal-pulizija, rikorsi, involviment tal-agenzija Appogg,
partner tal-appellanti, missier il-partner tal-appellanti, u kif ukoll karita moghtija
lilha.

i jinghad li minn dan kollu I-appellanti ma gabet prova ta’ xejn u huwa legalment
stabbilit illi s-sottomissjoni ma tikkostitwixxix prova.

Rinfaccat b’din is-sitwazzjoni I-Arbitru jqis li d-decizjoni tad-Direttur Generali kienet
wahda korretta u ghalhekk jichad I-appell.”

L-Appell

5. L-appellanta pprezentat ir-rikors tal-appell taghha fid-29 ta’ Lulju, 2019,

fejn talbet lil din il-Qorti sabiex,

“... joghgobha taqta’ u tiddeciedi billi thassar, tirrevoka u tannulla d-decizjoni tal-
Arbitru fl-ismijiet premessi deciza fit-8 ta’ Lulju 2019.”

6. Fir-rikors tal-appell taghha, |-appellanta spjegat i¢c-cCirkostanzi li wasslu
ghal dan l-appell, fosthom li hija omm ta’ tlett itfal minuri, u sa Awwissu tal-
2018 hija kienet tghix fid-dar tal-genituri taghha, fil-fond Blokk G, Flat 2,
Misrah Hal Tmien, iz-Zejtun. L-appellanta spjegat li fis-27 t’ Awwissu, 2018 hija
kellha argument ma’ ommha, li wassal ghat-tkecc¢ija taghha mid-dar tal-
genituri taghha, u dakinhar hija kienet sabet refugju fid-dar ta’ Emanuela
Schembri, omm Christopher Schembri, li jigi wkoll missier tnejn mill-ulied
minuri tal-appellanta. L-appellanta ziedet tghid li binha I|-kbir, li huwa iben
missier mhux maghruf, ma marx maghha fid-dar ta’ Schembri ghaliex dan kien
gie sekwestrat min-nanniet materni tieghu, ¢joé il-genituri tar-rikorrenti. L-
appellanta spjegat ukoll li Christopher Schembri ma jghix fl-istess dar ma’
ommu, izda fil-fond 37, ‘Tan-Nagli’, Triq il-Kuncizzjoni, iz-Zejtun, fejn jghix ukoll
missieru, peress li I-genituri ta’ Schembri huma mifrudin. L-appellanta qalet

ukoll li hija u Schembri geghdin jirrangaw fond li fi hsiebhom juzawh sabiex
imorru jghixu fih bhala familja, izda ghad fadal hafna xoghol X’isir f'dan il-fond.
L-appellanta qalet li hija kienet infurmat lid-Dipartiment tas-Sigurta Socjali bil-
bidla fl-indirizz residenzjali taghha, u meta saret l-ispezzjoni fil-fond 19, Triq
Sant’Anglu, iz-Zejtun hija kienet infurmat lill-uffi¢jali tad-Dipartiment li hija
kienet tkecciet mid-dar tal-genituri taghha habta u sabta u kien ghalhekk li
halliet hafna mill-affarijiet warajha. L-appellanta qalet li hija kienet infurmat
lill-istess uffi¢jali li min-naha taghha hija kienet ghamlet kwerela kontra
ommbha wara li din ma riditx ittiha I-hwejjeg tat-tfal taghha, u hija tmur fid-dar
ta’ Christopher Schembri sabiex tahsel il-hwejjeg taghha u ta’ wliedha ghaliex
fid-dar ta’ Emanuela Schembri jghixu hafna nies. L-appellanta qalet li hija giet
infurmata li |-benefic¢ji socjali li kienet tircievi ser jitwaqqgfulha permezz ta’
ittra datata 28 ta’ Novembru 2018, u hija ma gablitx ma’ dan it-tnaqqis ghaliex
kienet u ghadha gieghda tipprova tifforma familja ghal rasha flimkien ma’
wliedha minuri. Qalet li wara li I-appell li ressget quddiem I-Arbitru gie mi¢hud,
hija hassitha aggravata u kien ghalhekk li issa gieghda tipprezenta dan I-appell
guddiem din il-Qorti. L-appellanta qalet li I-Arbitru nagas milli jaghti
motivazzjoni xierqa ghad-decizjoni tieghu, u nagas milli jaghmel apprezzament
korrett tal-provi. Konsegwenza ta’ dan, ziedet I-appellanta, |-Arbitru wasal ghal
konkluzjoni zbaljata. L-appellanta galet ukoll li [-Arbitru ma fehem xejn mis-
sottomissjonijiet maghmula minnha, u li I-kwistjoni kollha mhijiex dwar jekk hi
hijiex gieghda tghix fil-fond indikat minnha jew le, izda jekk hi hijiex gieghda
tipprova tifforma familja ghal rasha jew le.

Ir-risposta tal-appell

7. L-appellat id-Direttur Generali tas-Sigurta Socjali wiegeb li l-appell
interpost mill-appellanta huwa infondat fil-fatt u fid-dritt, stante li jirrizulta car
li I-Arbitru wasal ghad-decizjoni tieghu ai termini tal-Kap. 318, wara li gharbel
il-provi kollha tal-kaz skont ir-rekwiziti tal-gustizzja u I-ekwita, u ghalhekk id-

decizjoni tal-Arbitru ghandha tigi kkonfermata mill-Qorti.

L-appellat ressaq eccezzjoni preliminari wara li |-appellanta tat I-impressjoni i
ser titlob permess sabiex tkun tista’ tipprezenta dokumenti godda, wara li
allegat |i waqt li kienet qieghda tixhed quddiem I[-Arbitru, hija kellha
tipprezenta zewg rapporti tal-Pulizija u affidavit, izda meta spi¢¢at taghti d-
depozizzjoni taghha, is-Segretarja tal-Arbitru nagset milli tiehu tali dokumenti,
u ghalhekk I-Arbitru ma setax jiehu konjizzjoni ta’ dawn id-dokumenti. L-
appellat oggezzjona ghat-talba tal-appellanta |li tressag dawn id-dokumenti
f'dan l-istadju, u zied jghid li fis-seduta tal-24 ta’ Mejju, 2019 l-appellanta
kellha kull opportunita tesebixxi I-imsemmija dokumenti gabel tiddikjara li I-

provi taghha huma maghluqa.

L-appellat spjega li fl-20 ta’ Settembru, 2018, |-appellanta kienet applikat mad-
Dipartiment tas-Sigurta Socjali sabiex tkun eligibbli ghall-Ghajnuna Socjali, fejn
kienet iddikjarat li l-indirizz fejn tirrisjedi kien 19, Triq Sant’Anglu, z-Zejtun u li
hija kienet sejra tirrisjedi f'dan l-indirizz flimkien mat-tliet uliedha minuri. L-

appellat spjega li dak iz-zmien kien gie stabbilit li I-appellanta kienet tissodisfa

Qrati tal-Gustizzja
Pagna 7 minn 17



Appell Inferjuri Numru 5/2019 LM

r-rewkiziti kollha tal-artikolu 30 tal-Kap. 318, u ghalhekk kien baghat jinforma
lill-appellanta li hija kienet eligibbli ghall-Ghajnuna So¢jali, liema ghajnuna
bagghet tinghatalha sal-14 ta’ Dicembru, 2018. Izda xi granet wara l|-appellat
kien ircieva informazzjoni li aktarx li I-appellanta kienet gieghda tghix fl-istess
dar tas-sieheb taghha, Christopher Schembri, u kien ghalhekk id-Direttorat
ghall-Osservanza tal-Benefic¢ji kien intalab jinvestiga I-kaz. Mill-investigazzjoni
li saret, irrizulta li d-Dipartiment ma kellux ikun sodisfatt illi I-appellanta kienet
gieghda tghix fl-indirizz indikat minnha, u kien ghalhekk [li saret
rakkomandazzjoni sabiex Il-intitolament ghall-Ghajnuna Socjali tal-appellanta
jigi sospiz. L-appellat ghamel riferiment ghall-appell |i l-appellanta ressqget
quddiem |-Arbitru ai termini tal-artikolu 108 tal-Kap. 318, fejn l-appellanta

opponiet ghad-decizjoni tad-Direttur Generali appellat.

L-appellat ghamel riferiment ghall-ewwel aggravju mressaq mill-appellanta,
fejn din ilmentat mill-fatt li d-decizjoni tal-Arbitru tikkonsisti minn pagna
wahda, u mill-fatt li r-ragunijiet li jimmotivaw id-decizjoni kienu inkluzi
f'paragrafu wiehed, u qalet li f'din id-decizjoni m’hemm I|-ebda indikazzjoni
dwar x’kien li wassal lill-Arbitru jiddeciedi bil-mod kif iddecieda, u li ma sarx
riferiment ghax-xhieda tal-partijiet li turi x’kien li wassal lill-Arbitru jkollu |-
konvinciment morali sabiex jasal ghall-konkluzjonijiet tieghu. L-appellat
ghamel riferiment ghal decizjonijiet tal-Qrati taghna fejn intqal li |-fatt li |-
Arbitru ma jkunx elabora dwar certi aspetti tax-xhieda li tkun instemghet

minnu, ma jfissirx li dawn ikunu gew injorati mill-Arbitru huwa u jiddelibera

gabel jasal ghad-decizjoni tieghu. Intgal ukoll li I-gudikant m’ghandu I-ebda
obbligu li jaghmel apprezzament singolari tar-rizultanzi kollha processwali jew
tal-punti kollha ta’ dritt, izda huwa sufficjenti li I-gudikant jindika I-elementi i
fughom huwa jkun gieghed jibbaza d-decizjoni tieghu. L-appellat gal li I-Arbitru
ta piz lix-xhieda ta’ Joseph Attard, u spjega |li din ix-xhieda kienet aktar
konvincenti minn dik tal-appellanta, u li n-nuqqas tal-appellanta f'dawn il-
proceduri kien li hija ma gabet I-ebda prova sabiex tikkorrobora |-verzjoni

taghha.

L-appellat ghamel riferiment ghat-tieni aggravju tal-appellanta, fejn din qalet li
[-Arbitru ghamel apprezzament hazin tal-provi, u gal li din il-Qorti m’ghandhiex
taghmel rivalutazzjoni tal-provi li sar apprezzament taghhom mid-Direttur
Generali u |-Arbitru rispettivament, ghaliex il-Qorti fil-grad ta’ appell
m’ghandhiex tindahal fl-ezercizzju tad-diskrezzjoni li tkun uzat |I-Ewwel Qorti
jew Tribunal, hlief meta jkun hemm ragunijiet gravi jew meta l-ezercizzju tad-
diskrezzjoni tal-Ewwel Qorti jkun gie ezercitat b’mod manifestament hazin.
F'dan ir-rigward l-appellat sostna li din il-Qorti m’ghandhiex terga’ tidhol fil-
valutazzjoni tal-provi kapriccozament jew ghal ragunijiet superfluwi. L-appellat
izda stieden lil din il-Qorti tiehu konjizzjoni tac¢-cirkostanzi tal-kaz sabiex hija
tasal ghall-konkluzjoni dwar jekk l-appellanta u wliedha kinux verament
qeghdin jghixu fl-indirizz li I-appellanta indikat lid-Direttur Generali appellat. L-
appellat gal dan in vista tal-fatt li l-appellanta ammettiet mal-ispetturi li

ghamlu spezzjoni, li I-hwejjeg ta’ wliedha ma kinux jinsabu fil-fond inkwistjoni,

izda kienu ghadhom fir-residenza tal-genituri taghha. L-appellanta stess
ammettiet li fil-fond fejn saret |-ispezzjoni ma kienx hemm |-istess ammont ta’
hwejjeg li wiehed isib f'appartament ta’ familja normali, u tali ammissjoni,
flimkien ma’ provi cirkostanzjali ohra, bhan-nuqqas ta’ hwejjeg tat-tfal, in-
nugqgas ta’ gugarelli u n-nuqqgas ta’ oggetti ohra tat-tfal, skont l-appellat
ghandhom juru li I-appellanta nagset milli tipprova li fil-fatt hija qieghda tghix
flimkien ma’ wliedha minuri fl-indirizz indikat minnha. L-appellat silet ukoll
diversi kontradizzjonijiet fil-verzjonijiet moghtija mill-appellanta dwar liema
huwa l-indirizz tar-residenza ordinarja taghha, il-post fejn hija marret tghix
wara l-allegata tkeccija mid-dar tal-genituri taghha. Fir-rikors ipprezentat
quddiem |-Arbitru l-appellanta galet li hija marret tghix man-nanna materna
taghha sakemm I-affarijiet imorru ghall-ahjar, filwaqt li fir-rikors tal-appell
odjern |-appellanta galet li hija sabet rifugju ghand omm is-sieheb taghha. Fir-
rikors tal-appell odjern l|-appellanta galet li hija halliet hafna mill-hwejjeg
taghha fid-dar tal-genituri taghha, izda minn dokumenti ohra jirrizulta li I-iben
il-kbir tal-appellanta baqga’ jghix fid-dar tal-genituri taghha wara allegazzjonijiet
ta’ vjolenza domestika, u f'dokumenti ohra I-appellanta allegat li I-hwejjeg tat-
tifel Dejan thallew kollha fid-dar tal-genituri taghha. L-appellat silet dawn |-
ezempji bhala prova li l-appellanta mhix persuna affidabbli jew konsistenti fi
kliemha, ghaliex ippruvat tgarraq bl-awtoritajiet sabiex tkun eligibbli ghall-
Ghajnuna Socjali. L-appellat qgal li kien ghalhekk li I-Arbitru ma setax jaghti piz
lix-xhieda  tal-appellanta peress |i kienet mimlija inezattezzi u
kontradizzjonijiet. L-appellat qal ukoll li whud mid-dokumenti esebiti mill-

appellanta gajla kellhom x’jagsmu mas-sottomissjonijiet li ghamlet quddiem |-
Arbitru, u hafna minn dawn id-dokumenti kellhom x’jagsmu biss mal-kwistjoni
bejn l-appellanta u ommha u mhux mal-vertenza vera u proprja f'"dawn il-
proceduri. Kien ghalhekk, sostna l-appellat, li [|-Arbitru ma bbazax il-
konkluzjonijiet tieghu fuq id-dokumenti u Il-provi mressqa mill-appellanta,
peress li hafna minnhom ma kellhom x’jagsmu xejn mad-decizjoni mehuda
mid-Direttur Generali appellat. L-appellat qal li f'dan il-kaz l-appellanta nagset
milli tressaq provi sufficjenti li jippruvaw li hija kienet gieghda tghix fl-indirizz
indikat minnha, u f'dan il-kaz partikolari, in-nugqas ta’ hwejjeg fir-residenza
fejn saret l-ispezzjoni hija indikazzjoni b’sahhitha |i l-appellanta ma kinitx
gieghda tghix fl-indirizz indikat minnha. L-appellat gal ukoll li meta l-appellanta
ma tatx informazzjoni korretta dwar il-post fejn hija kienet sejra tirrisjedi
flimkien mal-familja taghha, hija kissret ir-rapport ta’ fiducja li kien hemm
bejnha u I-Istat, peress li hija kellha I-obbligu li tkun veritiera fl-informazzjoni li

taghti.

Konsiderazzjonijiet ta’ din il-Qorti

8. Din il-Qorti sejra tghaddi sabiex tikkonsidra I-aggravji mressga mill-
appellanta, flimkien mar-risposti pprovduti mill-appellat, u dan fl-isfond tad-
decizjoni li lill-appellanta ghandha titwaqgfilha [-Ghajnuna Socjali minhabba li
nstab li hija mhux vera kienet gieghda tghix ghal rasha u/jew li mhux minnu li

hija kienet qieghda tipprova tifforma familja ghal rasha.

L-Ewwel Aggravju: L-Arbitru nagas milli jimmotiva d-decizjoni tieghu; ir-
ragunijiet tal-Arbitru jinghataw f’paragrafu wiehed,
ebda indikazzjoni dwar kif I-Arbitru wasal ghall-
konkluzjoni tieghu

9. Din il-Qorti qieghda tintalab tikkonsidra |-appell odjern wara li d-Direttur
Generali appellat, ftit tax-xhur biss wara li nghatat id-decizjoni tal-Arbitru u li
minnha gieghed jitressaq dan l|-appell, eventwalment iddecieda li l-appellanta
fil-fatt hija eligibbli ghall-Ghajnuna So¢jali li kienet twaqgfitilha f’Dicembru tal-
2018. Din il-Qorti mhix edotta mill-fatti kollha u mi¢-cirkostanzi li wasslu biex
id-Direttur Generali appellat jiddeciedi b’mod i effettivament jirrendi
ineffettiva d-decizjoni appellata. Dak |i gieghed jintalab minn din il-Qorti huwa
li tinghata decizjoni dwar jekk I-aggravji mressqa mill-appellanta b’riferiment

ghad-decizjoni tal-Arbitru, ghandhomx jintlagghu jew le.

Fl-ewwel lok I-appellanta sostniet |i d-decizjoni tal-Arbitru hija niegsa mill-
motivazzjoni u li |-bazi tad-decizjoni tal-Arbitru tinsab kontenuta f’'paragrafu
wiehed qasir, fejn il-konkluzjoni kienet li x-xhud imressag mid-Direttur
Generali appellat kien aktar kredibbli mill-appellanta. 1l-Qorti qgieset i¢-
cirkostanzi kollha tal-kaz, minn fejn jirrizulta li I-appellanta kellha I-inkwiet mal-
genituri taghha |i ke¢ccewha mid-dar taghhom, kif jirrizulta mid-dokumenti
esebiti minnha, il-fatt li din sabet rifugju fid-dar ta’ omm is-sieheb taghha, il-
fatt li fiz-zmien meta sehh dan kollu I-appellanta kienet tqila u tkecciet mid-dar
tal-genituri taghha b’ta’ fugha sendugha, tant hu hekk li kellha taghmel
kwerela sabiex jigu ritornati |-hwejjeg taghha u |-hwejjeg ta’ wliedha mill-

genituri taghha. Qieset ukoll i l-ispezzjoni li saret fid-dar ta’ Emanuela
Schembri, inzammet wara li l-appellanta nghatat appuntament ghal dan |-
iskop, u ghalhekk li kieku din riedet tqarraq bis-sistema, din kellha ¢-¢ans li
tiehu xi affarijiet ta’ wliedha minuri bhalma huma I-hwejjeg u I-affarijiet
taghhom tal-iskola sabiex tikkonvin¢i lill-ufficjali tad-Dipartiment li hija
verament marret tghix fl-indirizz indikat minnha. Minn dan kollu I-appellanta
m’ghamlet xejn, u minflok lagghet lill-uffi¢jali tad-Dipartiment sabiex turihom
x'kellha fil-post indikat. 1I-Qorti tqis li min ikollu x’jahbi juri certa ezitazzjoni
gabel idahhal persuni fdaru u jurihom x'ghandu fil-gwardarobba,
partikolarment meta jirrizulta li [-appellanta ma tantx kellha affarijiet tat-tfal
fid-dar fejn saret l-ispezzjoni. IlI-Qorti kkonsidrat id-diffikultajiet li kienet
ghaddejja minnhom I-appellanta, il-fatt li din kienet gieghda tistenna tarbija u
sfat imkeccija mid-dar tal-genituri taghha, il-fatt li huwa ferm verosimili li min
irid jghix b’'mezzi limitati ma jkunx f’pozizzjoni li jonfogq hafna flus filbies,
gugarelli u oggetti ohra, u x-xhieda tal-appellanta li hija kienet tinsab
f'sitwazzjoni fejn kellha tmur minn dar ghal ohra u sahansitra biex tahsel il-
hwejjeg taghha u ta’ wliedha kienet tmur fid-dar tas-sieheb taghha f’'parti ohra
tal-istess rahal. Izda |-Arbitru jidher li bbaza ruhu fuq ir-rapport tal-ufficjali li
ghamlu l-ispezzjoni fl-indirizz indikat mill-appellanta, sabiex ikkonkluda li din
m’ghandhiex tkun intitolata ghall-Ghajnuna Socjali u dan minghajr ma
approfondixxa wisq dwar i¢-Cirkostanzi materjali |-ohra li kienet fihom I-
appellanta. lI-Qorti kkonsidrat ukoll li dawn ic-cirkostanzi |-ohra |i sabet ruhha
fihom l-appellanta huma ben evidenzjati mid-dokumenti pprezentati minnha,

minn fejn jirrizulta bl-aktar mod ampju li din kellha hafna problemi mal-
genituri taghha. 1I-Qorti hija tal-fehma li kieku |-Arbitru ghamel ezami aktar
approfondit tal-provi kollha li tressqu quddiemu u tac-Cirkostanzi kollha li
sabet ruhha fihom l-appellanta, kellu jasal ghal konkluzjoni differenti minn dik
li wasal ghaliha. Konkluzjoni li wara kollox jidher li wasal ghaliha d-Direttur
Generali appellat ftit tal-gimghat wara li nghatat id-decizjoni tal-Arbitru meta
wara li rega’ evalwa |-kaz tal-appellanta sab li din fil-fatt kienet intitolata ghall-
Ghajnuna Socjali. Tqis ghalhekk li I-ewwel aggravju mressaq mill-appellanta

huwa gustifikat u gieghda tilqghu.

It-tieni aggravju: Il-provi li ressqet I-appellanta

10. L-appellanta sostniet |i |-Arbitru ma hax konjizzjoni tal-provi kollha
mressga minnha, partikolarment id-dokumenti esebiti minnha, sabiex wasal
ghall-konkluzjoni tieghu. Din il-Qorti hija wkoll ta’ din il-fehma, ghall-istess
ragunijiet diga spjegati hawn fuq. Jidher ukoll li [-Arbitru ta piz akbar lix-xhieda
tal-ufficjali tad-Dipartiment appellat u I-konkluzjonijiet milhuga minnhom, milli
lill-provi dokumentarji esebiti mill-appellanta, |li huma I-ahjar indikazzjoni ta’
dak li din kienet ghaddejja minnu u I-problemi li kellha mal-genituri taghha. Is-
sitwazzjoni li sabet ruhha fiha l-appellanta ma gietx mix-xejn, izda mid-diversi
problemi familjari li kellha mal-genituri taghha, il-fatt li hija sfat imkeccija mid-
dar taghhom, u I-fatt li dawn ippruvaw izommu taht il-kustodja taghhom lil
wiehed minn uliedha, tant hu hekk li zammew ghandhom il-hwejjeg u oggetti

ohra tat-tifel Dejan. Dawn i¢-Cirkostanzi ma setghux jigu injorati mill-Arbitru
huwa u jiehu d-decizjoni tieghu. Jirrizulta wkoll li dawn il-fatti ma jissemmew
imkien fid-decizjoni tal-Arbitru, u ghalhekk hija korretta |-appellanta fejn tghid
li I-Arbitru nagas milli jaghmel apprezzament shih tal-provi li kellu ghad-

dispozizzjoni tieghu, partikolarment dawk imressga minnha.

It-tielet aggravju: Analizi dwar jekk hux minnu li I-appellanta kienet
gieghda tipprova tifforma familja ghal rasha

11. L-appellanta sostniet |i minkejja li huwa minnu li [-uffi¢jali tad-
Dipartiment ma sabux hafna hwejjeg taghha u ta’ wliedha fl-indirizz indikat
minnha, madanakollu jirrizulta wkoll li l-ispetturi li marru jaghmlu din I-
ispezzjoni nagsu milli jikkonsidraw |i perezempju fil-kamra tal-banju kien
hemm l-ixkupilji tas-snien tat-tfal, jew li fil-kcina kien hemm il-pozati tat-tfal.
Spjegat li fiz-zmien meta sehh dan kollu hija kienet gieghda tistenna t-tielet
wild taghha, kienet ghadha kif tkec¢iet mid-dar tal-genituri taghha, u I-mezzi
finanzjarji taghha kienu limitati ferm. Ziedet tghid li ghalhekk mhux minnu li fl-
indirizz ipprovdut minnha ma kien hemm I-ebda hjiel jew prova tal-fatt li dak
iz-zmien hija kienet gieghda tipprova tifforma familja ghal rasha, jew li hija ma
kinitx tabita fil-post inkwistjoni. L-appellanta spjegat ukoll li I-Ghajnuna Socjali
li twaqgfitilha kienet ghajnuna soc¢jali li hija kienet tircievi ghal binha Dejan

Formosa u ghal hadd aktar mill-ulied minuri taghha, u ghalhekk |-Arbitru ma

kellux ghalfejn jikkonsidra jekk fir-residenza fejn saret I-ispezzjoni kienx hemm

oggetti ohra tat-tfal minuri |-ohra tal-appellanta.

[I-Qorti kkonsidrat |i mill-provi jirrizulta |li Dejan Formosa huwa iben missier
mhux maghruf, u li |-Ghajnuna Socjali li twaqqgfet lill-appellanta, |li minn
dakinhar tad-decizjoni tal-Arbitru regghet bdiet tinghatalha, kienet ghal dan il-
wild. Mill-provi jirrizulta li dan it-tifel inzamm min-nanniet materni tieghu u
kien biss wara hafna battalji legali li dan it-tifel irritorna lura fil-kustodja ta’
ommu. Din il-Qorti langas m’ghandha I-ebda dubju li persuna li jkollha mezzi
limitati u diffikultajiet bhal dawk li kienet ghaddejja minnhom |-appellanta, la
jkollha mohh u langas mezzi biex tixtri hafna affarijiet materjali bhal hwejjeg
jew gugarelli. Quddiem il-provi u c-cirkostanzi kollha kif esposti, din il-Qorti

gieghda tqis li dan it-tielet aggravju huwa gustifikat u gieghda tilgghu.

Decide

Ghar-ragunijiet premessi, din il-Qorti qieghda tiddeciedi dwar dan l-appell

tal-appellanta billi:

1. Tilga’ I-aggraviji kollha tal-appellanta;

2. Thassar id-decizjoni tal-Arbitru tat-8 ta’ Lulju, 2019 u ghaldagstant
thassar ukoll id-decizjoni tal-appellat tas-27 ta’ Novembru, 2018 li biha
ddikjara li I-appellanta ma kienx ghad ghandha dritt li tibbenefika mill-

Ghajnuna Sogjali li kienet tinghata lilha sal-14 ta’ Dicembru, 2018.

Spejjez taz-zewg istanzi a karigu tad-Direttur Generali appellat.

Moaqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

